
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩২
এনক আর্ডেন।






মনে এই আশা—পত্নী তুমি হও মম।

দেখাইব আমি পিতার মতন স্নেহ

তোমার সন্তানগণে; অনুমানি হেন

পিতৃসম ভালবাসে তারাও আমায়।

আমিও নিশ্চয় জানি—ভালবাসি আমি

আপন তনয় সম। বিশ্বাস আমার,

এখনো যদ্যপি কর বিবাহ আমায়,

এত অনিশ্চিত বিমর্ষ বর্ষের পর,

আবার হইতে পারি সুখী দুই জনে,—

ঈশ্বরের করুণায় যদি এ ঘটন।

বিচার করিয়া দেখ; আমি ধনবান,

না আছে আত্মীয় কেহ, চিন্তার সামগ্রী,

ভারাক্রান্ত নহি কিছু; ভাবনার শুধু

তনয় তনয়া তব, আর তুমি মম।

পরিচয় বাল্যাবধি তোমায় আমায়,

কত ভালবাসি আমি—কি জানিবে তুমি?”
উত্তরিলা এনি; কহিলা মরমস্পর্শী;—

“করিয়াছ পদার্পণ আমাদের গৃহে

ঈশ্বরের দূত সম পবিত্র অন্তরে।

মঙ্গল বিধান তব করুন ঈশ্বর;

